
Ekstrem oppussing – på Valdresvis 
Restaurering av sel på Bjørkheimstølen, stølslaget Kinnhølt i Vestre Slidre 

    
Bjørkheimstølen og stølslaget  Kinnholt ligg flott og fritt til i lia sør for Rennsenn. I bakgrunnen ser vi stølslaget 
Nøsen, Storfjorden inn mot Grunke og fjella i Hemsedal. Kan dette selet reddast, er det håp for mange andre! 
 
”Heime og på støle” er brukarstyrt områdetiltak for å styrke bruken av stølane og ivaretaking 
av stølskulturen og kulturlandskapet på stølane. Men er det nede på garden utfordringa ligg, 
kan vi jobbe ”både heime og på støle”. (Eit Valdres-uttrykk for både her og der.) Vi har tre 
hovudarbeidsområde: Vi er talerør for stølsbrukarane overfor styresmakter og media, vi 
jobbar med konkrete tiltak på stølslaga og med enkeltbrukarar og vi arbeider med 
kompetanseheving og vidareutvikling av næringar knytt til gardsdrifta. Vi jobbar nært med 
faglaga, kommunen og fjellstyret. Valdres natur og kulturpark er samarbeidspartnar både når 
det gjeld gards- og stølsturisme, verdiskapingsprogrammet og merkevarebygging. Alle tre 
felta er viktige når det gjeld Bjørkheimstølen. Vi er no inne i det siste prosjektåret, og det er 
viktig at prosessane vi startar opp går vidare på ulike vis, td. slik som vi gjer her:  
 
Bjørkheimstølen er eit formidlingsprosjekt om verdiar knytt til kulturmiljøet. Verdiar i vår 
nære og fjerne fortid, som kan bli ein endå viktigare stadeigen fordel for gardsturisme og 
andre attåtnæringar framover. Valdresmusea arrangerer kursa, og kontaktperson ved museet 
er Ole Aastad Braathen.  
 
Kurs med høg handverksfagleg standard: Ein heil serie kurs og foredrag er planlagt som 
del av restaureringa. Mange av kursleiarane på plass, men datoar er ikkje endeleg avklara 
innan dette går i trykken. Ta kontakt med Heime og på støle v/Hanne Lykkja eller Valdres 
folkemuseum om du er interessert i å delta på nokon av kursa. Kurs og foredrag blir annonsert 
i avisa Valdres og program blir og lagt ut på desse heimesidene etter kvart som vi har avklara 
dato og kursstad: www.vestre-slidre-fjellstyre.no, www.valdresmusea.no og www.valdres.no 

·  DUGNADAR:  Det vil høve til å delta på dugnadar undervegs. For spørsmål eller 
påmelding: Ta kontakt direkte med Else Rønnevig på epost: sprossa@online.no   

·  KURS: Muring av grunnmur  (turrmur) sept. 2009. Kursleiar Espen Martinsen. 
·  KURS: Måling og fargeval på stølar og hytter. Kursleiar Jon Brænne. Sept. 2009 
·  KURS: Restaurering av glas og dører. Vinteren 2009-2010. 
·  Sanking av mose til stølen v/skuleelevar. Hausten 2009. 
·  Foredrag om bruk av mose som isolasjon mm. v/Astrid Riddervold. Hausten 2009 
·  Restaurering av laftekasse v/Slidre bygg og prosjektering, vinteren 2009-2010. 
·  Restaurering av reisverk sommaren 2010 (oppsetjing våren 2010).  
·  Demonstrasjon og foredrag om restaureringsprosessen våren 2010.   
·  KURS: Taktekking med never og torv, juni 2010. 
·  KURS: Taktekking med liten stølsskifer og villskifer , hausten 2010. 
·  KURS: Restaurering av eldstad og pipe, hausten 2010.  



Målgruppe for kursa:  Lokale handverkarar vil i lag med eigarar av gamle stølar og andre 
gamle hus få fortrinn til kursa, slik at vi får heva kompetansen når det gjeld restaurering.  
 
Marknadsføring av stølane våre: Auka inntekter til landbruket er avgjerande for framtidig 
stølsbruk. Her i Vestre Slidre er fjellbeita viktige, og folk sluttar ikkje med stølsdrift før dei 
legg ned mjølkeproduksjonen. Else Rønnevig har ei fantastisk formidlingsevne og eit nettverk 
som vi nyt godt av både når det gjeld restaurering og formidling. Utkast til tema for boka ho 
planlegg er nærmast eit utdrag av mandatet for områdetiltaket. Marknadsføringa som 
restaureringa av selet fører med seg, er gull verdt for gards- og stølsturismen, for 
hyttebygginga i kommunen og for bygging av merkevara Valdres. Else har alt no fått positive 
tilbakemeldingar frå forlag og mediselskap om bok, TV-program, artikkelserie i Lev Landlig, 
Valdresmagasinet m.fl. Else planlegg kurs på Bjørkheimstølen med ulike tema ei veke kvar 
sommar vidare framover.  
 
Vi håpar på gode ringverknadar av tiltaket og at vi får profilert heile Valdres og stølane her på 
ein god og engasjerande måte, og at det vil føre til kompetanseheving og nettverksbygging i 
regionen. Velkomne på kurs! 
 
Sommarhelsing frå 
 
Hanne Lykkja,  
prosjektleiar ”Heime og på støle” 


